
మంజువాణి










		
ముక్తకేశాంబరోజ్వలభూషుఁ డగుచుఁ

బడి రసాతలగతుఁడయ్యె బలము దక్కి.

భాస్కరుని రామాయణము




	గీ.	
అగరువేవిలివిరవాదియాకుఁదీగె

మల్లియలుగొజ్జగలుదాకమొల్లమొగలి

మొదలుగా నివి యెప్పుడుఁ బూచి కాచి

యుండుతోటల మీనుఖానుండు నిలిపె.

యయాతి చరిత్ర




	క.	
అని యతని భ్రమయ నడచుచు

మును దత్సతి నిలిపి చనిన భూజముకడకుం

గొనిపోవ నచట నది లే

కునికిఁ బునశ్శోకవహ్ని నుల్ల మెరియఁగాన్.

అనంతుని భోజరాజీయము




	క.	
అత్తరి విటనాగరికలు

చిత్తములు వసంతకేలి చివురొత్తంగా

మొత్తములు గట్టి తరిచిరి

ముత్తెపుజల్లులకుఁ దోడి బూరటగొమ్మల్.

నాచనసోముని వసంతవిలాసము




	చ.	
పరిచయుగాగ నేలె నిరపాయచరిత్రుని శత్రుకానన

స్ఫురదురువీతిహోత్రుని సముజ్వలమేరుసమానగాత్రునిం

బరమపవిత్రునిన్ మునిసుపర్వవరస్తుతిపాత్రుని న్మనో

హరఫలశేముషీకబళితాంబుజమిత్రుని వాయుపుత్రునిన్.

శ్రీరంగపురాణము

